भारत सरकार

गृह मंत्रालय
राज्य सभा
अतारांकित प्रश्न संख्या 1020
दिनांक 29.07.2015/ 07 श्रावण, 1937 (शक) को उत्तर के लिए
गैर-सरकारी संगठनों की अप्रत्याशित जांच
1020.   श्री टी. रतिनावेलः
क्या गृह मंत्री यह बताने की कृपा करेंगे कि :
(क) क्या यह सच है कि सरकार ने गैर-सरकारी संगठनों को अभूतपूर्व जांच के दायरे में लाने का निर्णय लिया है; 

(ख) यदि हां, तो तत्संबंधी ब्यौरा क्या है;
(ग) क्या यह भी सच है कि सरकार को 125 से अधिक ऐसे अभ्यावेदन प्राप्त हुए हैं जिनमें से कई विदेशी अभिदाय विनियमन नियम का प्रारुप तैयार करने का विरोध कर रहे हैं जिन्हें हाल ही में टिप्पणियों हेतु सार्वजनिक किया गया था; और
(घ) यदि हां, तो तत्संबंधी ब्यौरा क्या है?
उत्तर
गृह मंत्रालय में राज्य मंत्री (श्री किरेन रिजिजू)
(क) और (ख)ː
  विदेशी अभिदाय की प्राप्ति एवं उसके उपयोग का विनियमन विदेशी अभिदाय (विनियमन) अधिनियम, 2010 (एफसीआरए) और उसके अधीन बनाए गए विदेशी अभिदाय (विनियमन) नियम, 2011 (एफसीआरआर) के अधीन किया जाता है। इनमें विदेशी अभिदाय की प्राप्ति और उसके उपयोग, खातों के रख-रखाव, संगठनों के खातों की जांच आदि हेतु पंजीकरण एवं पूर्व अनुमोदन प्रदान किए जाने की प्रक्रिया दी गई है। इनमें एफसीआरए और एफसीआरआर के प्रावधानों के उल्लंघन के मामले में पंजीकरण के निलंबन एवं निरस्तीकरण सहित विभिन्न अपराध एवं उनसे संबंधित दंड भी निर्धारित किए गए हैं। सरकार आवेदन और पंजीकरण तथा पूर्व अनुमति की प्रक्रिया को सरल बनाने, प्रक्रिया को ऑनलाइन और प्रयोक्ता के अनुकूल (यूजर फ्रेंडली) बनाने, पारदर्शिता और जवाबदेही में वृद्धि करने के लिए एफसीआरआर के कतिपाय प्रावधानों में संशोधन करना चाहती है। इन परिवर्तनों से एफसीआरए के तहत अपंजीकृत व्यक्तियों/संगठनों से विदेशी अभिदाय की प्राप्ति की बैंकों द्वारा प्रभावशाली निगरानी करने और शीघ्र रिपोर्ट देने में सहायता मिलने की भी आशा की जाती है।
(ग)ː
जी, हां।
(घ)ː
एफसीआरआर में प्रस्तावित संशोधनों के बारे में विभिन्न स्टेकहोल्डरों से टिप्पणियां/सुझाव प्राप्त हुए हैं। ये आपतियां मुख्य रुप से विदेशी अभिदाय की प्राप्ति एवं उपयोग को सार्वजनिक करने की समयावधि और संगठनो के पदाधिकारियों और दाताओं के फेसबुक पेज, ट्विटर हैंडल, मोबाइल नंबर आदि जैसे व्यक्तिगत ब्यौरों को हटाने से संबंधित हैं। प्राप्त सुझावों/टिप्पणियों की जांच के पश्चात, मसौदा संशोधनों को उपयुक्त रुप से संशोधित किया गया है।
----
